
X’inhu s-Servizz ta’ Sostenn għar-Riforma Strutturali tal-UE?
 - Is-servizz inħoloq fl-2015 u l-kompitu tiegħu huwa li jkun ta’ sostenn fit-tħejjija, it-tfassil, l-implimentazjzoni u l-evalwazzjoni ta’ 
riformi li jsaħħu t-tkabbir.

 - Huwa l-għodda ewlenija li għandha l-Kummissjoni biex tagħti sostenn lill-Istati Membri f’oqsma kruċjali fejn ikun 
hemm bżonnijiiet ta’ riforma, bħal ma huma l-modernizzazzjoni tal-amministrazzjoni pubblika, l-ambjent tan-negozju u s-suq 
tax-xogħol.

 - Għandu tim ta’ massimu ta’ 160 membru tal-persunal, ibbażati fi Brussell kif ukoll f’xi Stati Membri, taħt it-tmexxija tal-Viċi 
President Valdis Dombrovskis u ġestit mid-Direttur-Ġenerali Maarten Verwey.

 - Filwaqt li dan is-sostenn ikopri l-proċess kollu - mill-identifikazzjoni ta’ fejn ikun hemm bżonn riforma, sat-tlestija tal-proċess - 
is-sjieda tar-riformi tibqa’ tal-Istati Membri.

X’jagħmel is-Servizz?

Fuq talba ta’ Stat Membru, is-Servizz:

 - jiddiskuti mal-Istat Membru fejn ikun hemm bżonn sostenn għar-riformi,

 - ifassal “pjan ta’ kooperazzjoni u sostenn” misjuq mid-domanda, flimkien mal-Istat Membru,

 - jiġbor flimkien l-għarfien espert minn madwar l-Ewropa kollha: dan jista’ jsir permezz ta’ esperti mill-Kummissjoni, minn 
Stati Membri oħra, minn organizzazzjonijiet internazjonali, entitajiet pubbliċi u/jew mis-settur privat.

 - isostni lill-awtoritajiet nazzjonali matul il-proċess ta’ riforma permezz ta’ assistenza prattika, inkluż permezz ta’ workshops, 
żjarat ta’ studju u gwida strateġika,

 - jipprovdi ffinanzjar għas-sostenn tar-riforma u jikkoordina l-għarfien espert meħtieġ.

“Irrid li l-Ministru tal-Ekonomija u l-Finanzi l-ġdid jippromvovi u jappoġġja r-riformi 
strutturali fl-Istati Membri tagħna, u jsejjes ħidmietu fuq ix-xogħol li l-Kummissjoni 
ilha tagħmel sa mill-2015 permezz tas-Servizz ta’ Sostenn għar-Riforma Strutturali 
tagħna.”

Il-President tal-Kummissjoni Ewropea Jean-Claude Juncker, Diskors dwar l-Istat tal-Unjoni,  
it-13 ta’ Settembru 2017

Kompiti speċjali: Is-servizz kien ta’ għajnuna fil-koordinazzjoni tar-reazzjoni għall-kriżi tar-rifuġjati fil-Greċja u huwa wkoll 
responabbli mill-implimentazzjoni tal-Programm ta’ Għajnuna għall-komunità Torka-Ċiprijotta.

Eżempji ta’ proġetti s’issa
Is-Servizz qiegħed ikun ta’ għajnuna biex

Ċipru u Malta jkunu jistgħu jwettqu l-miri tagħhom fejn tidħol il-klima u enerġija

Ir-Repubblika Ċeka u l-Greċja jkunu jistgħu jtejbu l-infrastruttura tagħhom tat-trasport

il-Litwanja tkun tista’ tiżviluppa ekonomija diġitali

is-Slovenja tkun tista’ ttejjeb l-effiċjenza ta’ kif jiġi ttrattat is-self improduttiv

l-Istati Membri tal-Baltiku biex itejbu l-opzjonijiet finanzjarji għal kumpaniji taħt l-inizjattiva dwar l-Unjoni tas-Swieq Kapitali

diversi pajjiżi (bħal ma huma l-Bulgarija, il-Kroazja, il-Litwanja, Ċipru, il-Greċja) biex ikunu jistgħu jirriformaw is-sistemi edukattivi 
tagħhom

diversi pajjiżi biex ikunu jistgħu jimmodernizzaw il-ġestjoni tagħom tal-finanzi pubbliċi (il-Greċja, il-Polonja u l-Portugall) u biex jimxu 
lejn standards ta’ kontabilità bbażata fuq id-dovuti (l-Italja, Ċipru u Malta)

Kif jaħdem fil-prattika?

Is-Servizz jiġġestixxi programm ta’ sostenn imfassal apposta – il-Programm ta’ Appoġġ għal Riformi Strutturali – b’baġit ta’ EUR  
142.8 miljun fuq tliet snin 2017–2020. Dan il-programm daħal fis-seħħ f’Mejju 2017 u ma jinħtieġ l-ebda kofinanzjament mill-
Istati Membri. Is-servizz huwa mmexxi mid-domanda u jipprovdi sostenn biss meta jkun hemm talba għalih minn Stat  
Membru. Barra minn dan, Stat Membru jista’ jiddeċiedi b’mod volontarju li jdawwar fondi mill-baġit tiegħu stess ta’ assistenza 
teknika taħt il-fondi strutturali u ta’ investiment tal-UE biex ikunu ġestiti mis-Servizz.

Sa issa, is-Servizz kien impenjat ma’ 15-il pajjiż biex saru aktar minn 150 proġett. Se jkun hemm aktar proġetti.

